
AÐALSKIPULAG ÍSAFJARÐARBÆJAR - BREIÐADALSLÍNA 1 

MINNISBLAÐ

VERKNÚMER: 16165017 DAGS.: 2026-05-27
VERKHLUTI: 04
HÖFUNDUR: EiJ
RÝNIR: EBK
DREIFING: Ísafjarðarbær

Efni: Samantekt athugasemda við lýsingu, svör og viðbrögð við þeim
Í minnisblaðinu er samantekt umsagna og athugasemda við kynnta skipulagslýsingu fyrir breytingu á 
Aðalskipulagi Ísafjarðarbæjar 2008-2020 vegna Breiðadalslínu 1 og yfirlit yfir málsmeðferð 
skipulagsmálsins sem kynnt var í Skipulagsgátt, sjá mál nr. 222/2026 Breiðadalslína 1 um 
Dýrafjarðargöng. 

1 Kynning og samráð
Bæjarstjórn Ísafjarðarbæjar samþykkti þann 19. febrúar 2026 að auglýsa skipulagslýsingu vegna 
breytinga á Aðalskipulagi Ísafjarðarbæjar 2008-2020 vegna Breiðadalslínu 1, skv. 30. skipulagslaga nr. 
123/2010. Skipulagslýsing var kynnt frá 24. febrúar og til og með 17. mars 2026 í Skipulagsgátt og á vef 
Ísafjarðarbæjar. Á sama tíma var lýsingin send til umsagnar. Á kynningartímanum var umsagnaraðilum, 
hagsmunaaðilum og almenningi gefinn kostur á að leggja fram sjónarmið og ábendingar sem að gagni 
gætu komið við skipulagsgerðina. 

2 Yfirlit yfir umsagnir og athugasemdir
Umsagnir og athugasemdir bárust frá átta aðilum, sbr. yfirlit í neðangreindri töflu. Unnið var úr 
athugasemdum og þær nýttar við gerð vinnslutillögu aðalskipulagsbreytingarinnar.

 Nr.  Aðili Dags.
1 Snerpa - Björn Davíðsson 24.2.2026
2 Sigurður Jón Hreinsson 3.3.2026
3 Bolungarvíkurkaupstaður - Finnbogi Bjarnason 11.3.2026
4 Minjastofnun Íslands - Lísabet Guðmundsdóttir 12.3.2026
5 Ragnar Kjaran Elísson, Hanna Laufey Elísdóttir, Ósk Elísdóttir, 

Friðfinnur Kjaran Elísson og Þröstur Kjaran Elísson
15.3.2026

6 Náttúrufræðistofnun - Ingvar Atli Sigurðsson 17.3.2026
7 Land og skógur - Páll Sigurðsson 17.3.2026
8 Húsnæðis-, mannvirkja- og skipulagsstofnun - Sigríður Björk 

Jónsdóttir
18.3.2026

3 Helstu atriði athugasemda
Neðangreind taflan sýnir yfirlit yfir ofangreindar umsagnir og athugasemdir. Þær hafa verið flokkaðar
eftir efni. Einnig eru settar fram tillögur að svörum og viðbrögðum og við þeim. 

Nr. Umsagnaraðili Varðar/flokkun Athugasemd /ábending varðar Viðbrögð við athugasemdum/ábendingum

1.1 Snerpa Lagnaleið ljósleiðara Snerpa gerir ekki athugasemd við fyrirhugaðar breytingar og 
framkvæmdir Landsnets en bendir á að á svæðinu liggur ljósleiðari, 
að mestu sömu lagnaleið og jarðstrengir Orkubúsins auk heimtauga 
út frá honum.

Tekið verður mið af lagnaleið ljósleiðarans 
við skipulagsbreytinguna og útfærslu 
framkvæmdarinnar.

2.1 Sigurður Jón Hreinsson Stefna gildandi 
aðalskipulags

Fyrst skal á það bent, að samkvæmt aðalskipulagi Ísafjarðarbæjar 
2008-2020, sem enn er í gildi, er gert ráð fyrir að viðkomandi lína sé 
jarðstrengur:
Bls. 168 í greinargerð:
“Stefnt skal að því að raflínur verði lagðar í jörðu þar sem það er 
kostur. Mikilvægt er að allar lagnir falli vel að landslagi og 
verðmætum náttúrusvæðum verði hlíft eins og kostur er. Æskilegt er 
að línur liggi meðfram vegum þar sem landi er þegar raskað. Þá er 
mikilvægt að í öllum tilvikum verði gengið þannig frá að sem minnst 
ummerki verði á yfirborði landsins. Allt jarðrask skal lagað að 
aðliggjandi landslagi m.t.t. gróðurs, efnis og forma.”
“Gert er ráð fyrir því að raflínur verði lagðar í jarðstreng um 
fyrirhuguð jarðgöng á svæðinu.
Bolungarvíkurlína 2 skal lögð í jarðstreng í gegnum 
Bolungarvíkurgöng og með því minnkar álagið á
Bolungarvíkurlínu 1. Jafnframt verður möguleiki á því að reka 
flutningskerfið sem tengir Ísafjörð, Breiðadal og Bolungarvík í 
hringtengingu og auka þannig afhendingaröryggi á þessum stöðum. 
Breiðadalslína skal lögð í jarðstreng í veggöng á milli Arnarfjarðar og 
Dýrafjarðar. Með því verður erfiðasti hluti núverandi loftlínu lagður 
af og afhendingaröryggi til norðanverðra Vestfjarða eykst verulega. 
Nýr jarðstrengur að göngum mun liggja um svæði sem er á 
náttúruminjaskrá. Jarðstrengirnir skulu liggja meðfram vegum þar 
sem kostur er.”
Það er því alveg skýrt að í gildandi stefnu Aðalskipulags 
Ísafjarðarbæjar, er gert ráð fyrir að viðkomandi lína sé jarðstrengur, 
þar sem svæðið er á náttúruminjaskrá. Heimild til að tengja 
Breiðadalslínu 1 við strenginn í göngunum hefur því legið fyrir í 
skipulagi í fjölda ára og hreinlega stórundarlegt að Landsnet hafi 
ekki viljað skoða þann möguleika fyrr.

Athugasemdin kallar ekki á viðbrögð.

2.2 Sigurður Jón Hreinsson Valkostir um jaðrstreng 
eða loftlínu

Í öðru lagi verður að nefna það, að í öllum samskiptum við 
landeigendur á þeim tíma þegar ákveðið var að gera ráð fyrir 
rafstreng í gegnum Dýrafjarðargöng, var alltaf talað um að tengja 
göngin með jarðstreng, út að Dýrafjarðarbrú. Allt tal um loftlínu 
núna, er því gróft brot á þeim loforðum.

Kerfisstyrkur er lágur á Vestfjörðum og hefur 
það mikil áhrif á allan rekstur kerfishlutans. 
Frá því að byrjað var að tala um 
framkvæmdir í tengslum við breytingar á 
Breiðadalslínu 1 og nýrrar Breiðadalslínu 2 
einnig á milli Mjólkár og Breiðadals hafa 
forsendur og ástand í flutningskerfinu breyst 
töluvert, þess vegna er ekki gert ráð fyrir að 
þessi breyting á Breiðadalslínu 1 verði lögð 
sem jarðstrengur. Spenna á 132 kV kerfinu 
er töluvert hærri í nú kerfi en áður. Þetta 
hefur orðið til, t.d. vegna aukinnar 
strenglagningar í kerfi Landsnets. Slík 
hækkun minnkar sveigjanleika til að regla 
spennu á 66 kV með því að breyta 
spennaþrepum í Mjólká. Þessi forsenda er 
helsta ástæða þess að frekari strenglagning á 
Vestfjörðum er ekki framkvæmanleg eins og 
staðan er í dag. Hlutfall launaflsframleiðslu 
er hátt miðað við skammhlaupsafl í 
Vestfjarðakerfinu. Talsverð uppbygging í 
flutningskerfinu hefur átt sér stað á 
Vestfjörðum á undanförnum árum, bæði 
endurnýjun tengivirkja sem og lagning nýrra  
flutningslína. Framkvæmdir standa yfir á 
m.a. 66 kV jarðstrengs, Mjólkárlínu 2, frá 
Mjólká út Arnarfjörð og í sæstreng yfir 
fjörðinn til Bíldudals. 

2.3 Sigurður Jón Hreinsson Stefna stjórnvalda um 
uppbyggingu 
flutningskerfis raforku

Í þriðja lagi, verður að benda á að þessi nýju áform Landsnets gagna 
í berhögg við stefnu stjórnvalda um
uppbyggingu flutningskerfis raforku:
Almenn atriði er varða uppbyggingu flutningskerfis raforku.
· 10. Við val á línuleið fyrir raflínur skal forðast að raska, nema brýna 
nauðsyn beri til, friðlýstum
svæðum og svæðum sem njóta sérstakrar verndar samkvæmt 
ákvæðum laga um náttúruvernd. (Skaginn á
milli Arnarfjarðar og Dýrafjarðar er á lista yfir aðrar náttúruminjar á 
núverandi náttúruminjaskrá – innskot
SJH)
· 13. Jarðstrengi skal svo sem kostur er leggja meðfram vegum. (ef 
stærstur hluti jarðstrengja liggur
samsíða vegum, þarf því ekki slóðagerð, sem þarf hinsvegar ef 
loftlína er lögð því hún þarf að vera í ákveðinni
fjarlægð frá þjóðvegi – innskot SJH).
· 14. Nýta skal núverandi línustæði við lausnir á aukinni flutningsþörf 
ef aðstæður leyfa, með
endurbyggingu og/eða spennuhækkun, fjölgun eða stækkun leiðara 
á línum eða öðrum þekktum aðferðum.
· 15. Afhendingaröryggi raforku skal metið við valkostagreiningu, 
sem og kostnaður við að tryggja það.

Samkvæmt 9. gr. raforkulaga skal 
flutningsfyrirtækið Landsnet byggja 
flutningskerfið upp á hagkvæman hátt að 
teknu tilliti til öryggis, skilvirkni, áreiðanleika 
afhendingar, gæða raforku og stefnu 
stjórnvalda um uppbyggingu flutningskerfis 
raforku. Í öllum sínum verkefnum þarf 
Landsnet að taka tillit til þessara þátta.

2.4 Sigurður Jón Hreinsson Tilvísun í 
framkvæmdaáætlun 
Landsnets

Í fjórða lagi eru hér tilvísanir í aðra framkvæmdaáætlun Landsnets:
“Styrking flutningskerfisins á sunnanverðum Vestfjörðum - Lagning 
66 kV jarðstrengs milli Mjólkár og
Bíldudals og sæstrengs yfir Arnarfjörð - Tilkynning til ákvörðunar um 
matsskyldu”
(bls 31) Hætta á stórslysum og/eða náttúruhamförum (þ.m.t. af 
völdum loftslagsbreytinga)
Framkvæmdin skapar ekki hættu á stórslysum. Niðurgrafnir strengir 
leiða til meira orkuöryggis á svæðinu en
loftlínur í aftakaveðrum.
(bls 34) Ásýnd
Með því að halda raski í lágmarki og með vönduðum frágangi á 
framkvæmdasvæði eftir framkvæmdir eiga
áhrif á ásýnd að verða óveruleg. Ekki verða áhrif á landslag.
(bls 34) Hvar mun áhrifa helst gæta og hverjir geta orðið fyrir þeim?
Áhrifa mun helst gæta þar sem grafa þarf skurði utan vegstæða í 
áður óröskuðu landi. Strengleið hefur verið
Mál nr. 0222/2026 í Skipulagsgáttvalin m.a. með tilliti til þess að 
forðast viðkvæmari svæði og mögulega þarf frekari aðlögun leiðar 
að
viðkvæmum svæðum og annarri nýtingu í samráði við leyfishafa.
(bls 34) Hversu varanleg eru áhrifin?
Áhrif vegna truflunar á fuglalífi utan vegstæða og vatnalífi við 
þverun áa eru tímabundin á framkvæmdatíma.
Einnig áhrif vegna hávaða og á umferð á vegum.
(bls 35) TENGSL VIÐ ÁÆTLANIR - Landsskipulagsstefna 2015-2026
Fyrirhugaðar framkvæmdirnar eru í samræmi við 
landsskipulagsstefnuna. Framkvæmdin er fyrst og fremst
ætluð til að bæta öryggi á afhendingu orku sem stuðlar að 
samkeppnishæfni byggðarlaga.
Niðurgrafnir jarðstrengir og sæstrengir hafa ekki áhrif á landslag og 
hugað er að áhrifum á náttúru og aðra
landnotkun við val á strengleiðum.

Þarna er vísað í umfjöllun í tilkynningu til 
ákvörðunar um matskyldu fyrir Mjólkárlínu 2 
sem er lögð sem 66kV jarð- og sæstrengur. 
Einn af mörgum þáttum í rökstuðningi fyrir 
því að leggja streng er sú að verið er að 
leggja raflínu milli Mjólkár og Bíldudals á 
66kV spennustigi og verður til hringtenging 
með Tálknafjarðarlínu 1 sem liggur hátt á 
mjög krefjandi svæði með tilliti til 
veðurfarslegs álags. Loftlínuhluti 
Breiðadalslínu 1 sem hér er verið að fjalla 
um liggur á láglendi og því er ekki rétt að 
leggja þetta tvennt að jöfnu það er að segja 
láglendið Drangahlíðina í Dýrafirði og svo 
hálendið á milli Keldeyrar og Mjólkár þar 
sem Tálknafjarðarlína 1 liggur um og eru 
bilanir eru algengar. Einnig er hægt að leggja 
jarðstrengi á 66kV umtalsvert lengri 
vegalengdir heldur enn 132kV þegar tekið er 
tillit til launaflsframleiðslu jarðstrengja og 
spennuvandamála.

2.5 Sigurður Jón Hreinsson Tvítenging milli 
Mjólkárvirkjun og 
Breiðadals

Í fimmta lagi verður að benda á það að með áformunum um að 
tengja strengin í Dýrafjarðargöngum við
Breiðadalslínu 1, er Landsnet á ákveðinn hátt að ganga gegn áður 
lýstum áformum sínum um að nýta
strenginn til að tvítengja milli Mjólkár og Breiðadals.
Því verður undirritaður að óska eftir því að fram komi upplýsingar 
um hvaða leið skuli þá farin til að ná fram
áðurnefndri tvítengingu.
Undirritaður óskaði ítrekað eftir því að tekið væri inn í 
valkostagreiningu, vegna svokallaðrar Mjólkárlínu 2,
að spennuhækka og endurbyggja Hrafnseyrarlínu 1 og Þingeyrarlínu 
1, sem gæti þá nýst bæði fyrir
tvítengingu til Bíldudals sem og Breiðadals. Við þeirri ósk varð aldrei 
orðið án nokkurra skýringa.
Ef Landsnet áætla nú að leggja af línuna yfir Flatafjall, verður að 
segjast að það væri undarlegt í meira lagi, að
taka þá línu seinna meir aftur í rekstur undir formerkjum aukins 
raforkuöryggis.

Tvítenging milli Mjólkár og Breiðadals er 
áfram í áætlunum Landsnets. Þessi 
framkvæmd snýst um það að koma 
jarðstrengnum sem lagður var í 
Dýrfjarðargöng í notkun sem fyrst og þar 
með er leiðin yfir Flatsfjall ekki lengur eina 
tengingin. Hvernig Breiðadalslína 2 verður 
lögð munu kerfis- og valkostagreiningar leiða 
í ljós þegar sú framkvæmd fer í undirbúning, 
þá verður tekið mið af ástandi 
flutningskerfisins á þeim tíma og því ekki 
forsendur til frekari umfjöllunar á þessum 
tímapunti. 

2.6 Sigurður Jón Hreinsson Afgreiðsla á ósk Landsnets 
um að gerð yrði breyting á 
aðalskipulagi 
Ísafjarðarbæjar vegna 
Breiðadalslínu 1

Niðurstaða mín er því sú að Skipulagsstofnun og Skipulags- og 
mannvirkjanefnd Ísafjarðarbæjar beri að hafna ósk Landsnets um 
þessa breytingu á aðalskipulagi Ísafjarðarbæjar, enda sé eðlilegast 
að tenging á Breiðadalslínu frá Dýrafjarðarbrú að 
Dýrafjarðargöngum, verði gert með jarðstreng eins og gildandi 
aðalskipulag gerir ráð fyrir.
Verði niðurstaðan sú að heimila Landsnet, að láta vinna 
aðalskipulagsbreytinguna, er rétt að benda á (einu
sinni enn) að í breytingu á aðalskipulagi Ísafjarðarbæjar vegna 
Mjólkárlínu 1, sem sömu aðilar unnu saman,
kom fram mikið magn af upplýsingaóreiðu, ósannindum og gengið 
var svo langt að hagræða uppdrætti, til að hann félli betur að þeim 
röngu upplýsingum sem settar voru fram.
Því er mikilvægt að Ísafjarðarbær sjái sjálfur um framkvæmd 
aðalskipulagsbreytingarinnar, ef af henni verður.

Á fundi skipulags- og mannvirkjanefndar 
þann 12. febrúar 2026 var tekin fyrir ósk 
Landsnets um að gerð yrði breyting á 
aðalskipulaginu vegna Breiðadalslínu 1. 
Bæjarstjórn fjallaði um málið 19. febrúar og 
var beiðnin samþykkt 9-0. 
Ísafjarðarbær fer með skipulagsvald á 
umræddu svæði og annast framkvæmd 
skipulagsbreytingarinnar. Ráðgjafi við 
skipulagsgerðina er Verkís en 
skipulagsbreytingin unnin í samræmi við 
samþykktir sveitarfélagsins. 

3.1 Bolungarvíkurkaupstaður Gera ekki athugasemdir Bolungarvíkurkaupstaður gerir ekki athugasemdir við breytingar á 
aðalskipulagi

Athugasemdin kallar ekki á viðbrögð.

4.1 Minjastofnun Íslands Fornleifaskráning Þegar í ljós er komið hvar línan á að liggja þarf að fornleifaskrá það 
svæði, ef það hefur ekki verið skráð nú
þegar. Minjastofnun Íslands gerir ekki frekari athugasemdir á þessu 
stigi málsins en áskilur sér rétt að gera það
á seinni stigum.

Unnið er að fornleifaskráningu fyrir nýja 
línuleið Breiðadalslínu 1. Niðurstöður 
fornleifaskráningar verða bornar undir 
Minjastofnun.

5.1 Ragnar Kjaran Elísson, 
Hanna Laufey Elísdóttir, 
Ósk Elísdóttir, 
Friðfinnur Kjaran Elísson 
og Þröstur Kjaran Elísson

Andmæli og athugasemdir 
landeigenda á 
Kjaransstöðum

Andmæli og athugasemdir landeigenda á Kjaransstöðum;
Vegna:
Breyting á Aðalskipulagi Ísafjarðarbæjar 2008-2020 / Skipulagslýsing 
6. febrúar 2026, vegna Breiðadalslínu
1.

Athugasemdin kallar ekki á viðbrögð.

5.2 Ragnar Kjaran Elísson, 
Hanna Laufey Elísdóttir, 
Ósk Elísdóttir, 
Friðfinnur Kjaran Elísson 
og Þröstur Kjaran Elísson

Tæknilegir takmarkanir 
hlutfalls jarðstrengja í 
flutningskerfinu

Við undirrituð eigndur jarðarinnar Kjaransstaðir í Dýrafirði 
andmælum harðlega fyrirhugaðri breytingu á
Aðalskipulagi Ísafjarðarbæjar af eftirtöldum ástæðum:
1. Ekki hafa verið sett fram ásættanleg rök fyrir því af hálfu 
Landsnets að falla frá gildandi skipulagi þar
sem gert er ráð fyrir jarðsteng vegna háspennulínu frá 
Dýrafjarðargöngum að brú yfir Dýrafjörð. “Tæknilegir
annmarkar” hafa ekki verið rökstuddir.

Nýjustu kerfisgreiningar sem miða við ástand 
kerfisins í dag sýna að lengri strenglagning 
mun valda of hárri spennu í kerfinu, 
sérstaklega við lágt álag.
Spennugildi fara í slíkum tilvikum út fyrir 
örugg, leyfileg rekstrarmörk 
flutningskerfisins. Jarðstrengir framleiða 
launafl sem eykur spennu, og getur 
flutningskerfið á Vestfjörðum ekki tekið við 
því.
Takmörkuð geta til spennustýringar, 
sérstaklega í eyjakeyrslu, eykur 
rekstraráhættu. Greiningar sýna að við það 
að tengja streng í Dýrafjarðargöngum við 
Breiðadalslínu 1 er nærri hámarkslengd, en 
frekari framlenging er ekki möguleg vegna 
spennuvandamála- og launaflaukningar.
Því er loftlína á kaflanum frá 
Dýrafjarðargöngum að mastri 105 talin 
nauðsynleg til að tryggja rekstraröryggi og 
spennugæði.

5.3 Ragnar Kjaran Elísson, 
Hanna Laufey Elísdóttir, 
Ósk Elísdóttir, 
Friðfinnur Kjaran Elísson 
og Þröstur Kjaran Elísson

Jarðstrengir á landi í eigu 
einstaklinga og ríkisins

2. Það skýtur sökku við að á sama tíma og farið er fram á að gera 
ofangreindar breytingar á aðalskipulagi í
Kjaransstaðalandi, sem er smá skiki í eigu einstaklinga er lagður 
jarðstrengur um óbyggðar ríkisjarðir, frá
Mjólkárvirkjun að Hrafnseyri. Tvöföld loftlína frá Dýrafjarðargöngum 
og í gegnum Kjaransstaðaland leggur
undir sig hátt í helming jarðarinnar með tilheyrandi óþægindum og 
sjónmengun

Ákvarðanir um hvar jarðstrengir séu lagðir 
taka mið af  þessum þáttum í þessari röð: 
Öryggi, skilvirkni, áreiðanleika afhendingar, 
gæða raforku og stefnu stjórnvalda. Þegar 
ákveðið var að leggja Mjólkárlínu 2 sem jarð- 
og sæstreng var það metið út frá þessum 
þáttum og einnig má benda á að sú tenging 
er og verður 66kV en ráðgert er í framtíðinni 
að spennuhækka Breiðadalslínu 1 og mun þá 
launaflsframleiðsla þar aukast fjórfalt. Hvort 
raflína sé lögð sem loftlína eða jarðstrengur 
getur ekki tekið mið af því hvort ríkið eigi 
viðkomandi jörð eða einkaaðili. 

5.4 Ragnar Kjaran Elísson, 
Hanna Laufey Elísdóttir, 
Ósk Elísdóttir, 
Friðfinnur Kjaran Elísson 
og Þröstur Kjaran Elísson

Lega háspennulínu um tún 
á Kjaransstöðum mótmælt

3. Legu háspennulínu um tún á Kjaransstöðum er harðlega mótmælt 
hvort sem um er að ræða loftlínu eða
jarðstreng. Landeigendur hafa beðið eftir því að núverandi loftlína 
yrði fjarlægð og ný lína færð í jörð
samkvæmt núgildandi skipulagi til að hægt væri að láta 
deiliskipuleggja svæði sem liggur innan girðinga með
tilliti til þess að reisa sumarhús. Rafmagnsloftlína af þessari 
stærðargráðu kæmi alfarið í veg fyrir slík áform.
Óskað er eftir að tekið verði fullt tillit til þess.

Tekið er mið af athugasemdinni, þ.e. ný 
línuleið við Kjaransstaði mun taka mið af 
athugasemdinni. Í samráði við landeigendur 
hefur fyrirhuguð línuleið verið færð fjær 
bænum og túnum við bæinn. Með þeim 
hætti verður dregið úr áhrifum nýrrar línu á 
ásýnd lands og nýtingu lands á og við bæinn.

5.5 Ragnar Kjaran Elísson, 
Hanna Laufey Elísdóttir, 
Ósk Elísdóttir, 
Friðfinnur Kjaran Elísson 
og Þröstur Kjaran Elísson

Tvöföldun línu og áhrif á 
nýtingu lands

4. Það er ítrekað að, að mati landeigenda að ekki hafa komið fram 
fagleg rök af hálfu Landsnets fyrir því
að hverfa frá ríkandi skipulagi um jarðstreng í landi Kjaransstaða. 
Ljóst er að tvöföld háspennulína hlýtur að
hafa veruleg áhrif á nýtingu landsins og brjóta þannig í bága við 
áform um landnýtingu samkæmt sáttmálum
og skuldbindingum þar um. Bent er á athugasemdir í skýrslu Verkís 
varðandi það atriði.

Tekið er mið af athugasemdinni, þ.e. ný lína 
og eldri lína verða sameinaðar í eina á móts 
við Kjaransstaði og á kafla að Dýrafjarðarbrú. 

6.1 Náttúrufræðistofnun C-hluti náttúruminjaskrár Eins og fram kemur í skipulagslýsingunni er fyrirhuguð lína á svæði 
sem er á C-hluta náttúruminjaskrár,
svæði 311:“ Skaginn á milli Arnarfjarðar og Dýrafjarðar.“ Þá er línan 
innan svæðisins Dýrafjörður sem
Náttúrufræðistofnun tilnefndi á B-hluta náttúruminjaskrár.

Línuleiðin liggur ekki innan svæðisins 
Dýrafjörður sem Náttúrufræðistofnun hefur 
tilnefnt á B-hluta náttúruminjaskrár, 
samkvæmt kortasjá stofnunarinnar. Að öðru 
leyti kallar athugasemdin ekki á viðbrögð.

6.2 Náttúrufræðistofnun Votlendi Votlendi er á köflum á línuleiðinni og á vistgerðakorti 
Náttúrufræðistofnunar er það kortlagt sem
starungsmýravist en óvissa er í nákvæmum staðsetningum þar sem 
skuggavarp frá fjöllum gæti truflað
myndgreiningu sem liggur að baki vistgerðakortsins. Töluverður halli 
er á landi á þessari leið og þar sem
vegurinn liggur með hlíðinni eru áberandi skeringar. Votlendinu sem 
þarna er hefur verið raskað með
vegstæðinu og eldri vegslóðir liggja ofar í hlíðinni.

Athugasemdin kallar ekki á viðbrögð.

6.3 Náttúrufræðistofnun Fuglar Ekkert er minnst á fugla í skipulagslýsingunni en mikilvægt er að 
kanna fuglalíf á svæðinu og meta hættu
á áflugi fugla á línuna. Þetta á sérstaklega við um tegundir á válista 
og sjaldgæfa fugla sem eru
viðkvæmir fyrir áflugi eins og t.d. haförninn, en aðal varpútbreiðsla 
hafarna er á vesturhelmingi
landsins, á Vestfjörðum þar á meðal.

Fjallað er um fugla í 
aðalskipulagsbreytingunni og eftir atvikum í 
matsskyldutilkynningu vegna 
framkvæmdarinnar. Rétt er að geta þess að  
upplýsingar í umhverfismati 
skipulagsáætlunar og tilkynningar, gerir ekki 
kröfu um sértækar rannsóknir á 
náttúrufarsþáttum, líkt og  matsskyldar 
framkvæmdir sem falla í flokk A í 1. viðauka 
laga um mat á umhverfisáhrifum 
framkvæmda og áætlana.  Sérstaklega er 
skoðað hvort fyrirhuguð línuleið liggur í 
nálægð við arnarhreiður og hvort hætta 
skapast á áflugi vegna nýrrar línu.

7.1 Land og skógur Skógrækt 1. Það leiðir af eðli raflína í lofti að mikil hætta getur skapast ef tré 
ná verulegri hæð innan
helgunarsvæðis raflínu. Það hefur enda verið litið svo á, að skógrækt 
sé nær alfarið óheimil innan
helgunarsvæði raflína í lofti, og eins geta hugsanlega í einhverjum 
tilvikum náttúrulegir birkiskógar
verið óæskilegir, séu trén nógu há.
Þetta merkir að áhrif raflína í lofti eru veruleg á skóga, skógrækt og 
skógræktaráform, a.m.k. innan
helgunarsvæðis; og augljóst er að áhrif þessi eru annars eðlis og oft 
mun meiri, en á t.d. aðra ræktun
og landbúnað (fyrir utan byggingar), og önnur náttúrufyrirbrigði á 
landi, s.s. votlendi. Það leiðir og af
skógræktarlögum (lögum um skóga og skógrækt nr. 33/2019) að 
leitast skuli við að koma ekki að
ófyrirsynju í veg fyrir möguleika til skógræktar þar sem hún er á 
annað borð hentug, og gildir þar
einu hvort nokkur áform séu yfirhöfuð um skógrækt á hverjum stað.

Stofnunin hefur í umsögnum sínum ekki verið mótfallin raflínum í 
lofti, enda eru þær víðast
nauðsynlegur hluti samfélags og innviða. Hagsmunir mögulegrar 
skógræktar, núverandi skógræktar,
og skóga í lífríkinu eru hvorki rétthærri né réttminni en aðrir þættir 
sem rétt er að skoða þegar
raflínur eru lagðar. Það er engu að síður mikilvægt að áhrif á skóga 
og skógrækt séu metin. Á þetta
við, hvort sem er við umhverfismat þar sem nokkrir línustæðiskostir 
eru skoðaðir, eða í
umhverfismatsskýrslu meðfylgjandi aðalskipulagsbreytingu.

Það er þessvegna ósk stofnunarinnar, að í umhverfismatsskýrslu 
með aðalskipulagsbreytingunni
verði tekin afstaða til þess, hver áhrif breytingarinnar verða á 
skóga, núverandi og mögulega
skógrækt. Líklega gildir einu hvort það er fellt undir náttúru eða 
samfélag (atvinnulíf). Hugsanleg
viðmið (sbr. töflu 4.3. í lýsingunni) eru liðir A.3 og C.1 (dreifbýli) í 
Landsskipulagsstefnu 2024-2038, og
lög um skóga og skógrækt nr. 33/2019.

Í umhverfismati breytingar á aðalskipulaginu 
er fjallað um áhrif fyrirhugaðrar línuleiðar á 
landnotkun og nýtingu lands, m.a. vegna 
helgunarsvæðis línunnar. Samkvæmt 
fyrirliggjandi upplýsingum er ekki fyrirhuguð 
skógrækt á umræddu svæði, en litið verður 
til þess hvers konar landnýting er á svæðinu 
og möguleikar eru til staðar hvað varðar 
ræktun á svæðinu.

7.2 Land og skógur Votlendi 2. Rétt er að skoða vistgerðir (s.s. votlendi) á staðnum þegar þar að 
kemur.

Vísað er til umsagnar Náttúrufræðistofnunar 
hvað varðar votlendi á 
framkvæmdasvæðinu, en það er að mestu 
raskað vegna framkvæmda og verndargildi 
þess lítið. Eigi að síður er leitast við að raska 
því sem minnst, svo sem við gerð vegslóða 
og plana.

8.1 Húsnæðis-, mannvirkja- 
og skipulagsstofnun

Deiliskipulag í landi Dranga HMS hefur farið yfir framlögð gögn og telur lýsinguna gefa ágæta 
mynd af viðfangsefni skipulagsbreytingarinnar en bendi á að skoða 
þarf hvort gera þurfi samhliða breytingar á deiliskipulagi við munna 
Dýrafjarðargagna í landi Dranga, frá 2016.

Skoðað verður að breyta deiliskipulaginu 
m.t.t. línuleiðarinnar eða fella deiliskipulagið 
úr gildi, en það fjallar fyrst og fremst um 
tímabundnar vinnubúðir vegna 
Dýrafjarðargangna.

8.2 Húsnæðis-, mannvirkja- 
og skipulagsstofnun

Samráð Minnt er á að hafa gott samráð í gegnum allt skipulagsferlið við íbúa 
og aðra hagsmunaaðila búsetta
innan og utan sveitarfélags.

Í breytingartillögu aðalskipulagsins og 
tilkynningu um matsskyldu er gerð grein fyrir 
því samráði og samtali sem farið hefur fram 
við undirbúning framkvæmdarinnar, en m.a. 
hefur verið haft samráð við landeigendur og 
Ísafjarðarbæ á fyrri stigum verkefnisins um 
tilhögun og útfærslu framkvæmdarinnar. Að 
öðru leyti fer samráð vegna 
aðalskipulagsbreytingarinnar fram í gegnum 
lögbundið samráðsferli samkvæmt 
skipulagslögum og lögum um umhverfismat 
framkvæmda og áætlana.

